
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

OHANGARON DARYOSI SUV RESURSLARIGA 
SANOAT KORXONALARINING TA’SIRINI 

TEZKOR ANIQLASH USLUBIYOTINI ISHLAB 
CHIQISH

Aytmuratov Timurlan Paraxatovich
“Gidrogeologiya va muhandislik geologiyasi 
instituti” DM mustaqil tadqiqotchisi

Annotatsiya. Maqolada Ohangaron daryosi suv resurslariga sanoat korxonalari faoliyatining ta’sirini tezkor aniqlash 
uslubiyotlarini ishlab chiqish natijalari yoritilgan. Gidrologik-kimyoviy ekspress-tahlillar, bioindikatorlar, masofadan 
zondlash hamda integral baholash usullari asosida Ohangaron daryosi suvining ekologik holatini qisqa vaqt ichida 
baholash imkoniyatlari tahlil qilingan. Tadqiqot natijalari Ohangaron daryosi havzasida ekologik monitoring tizimini 
takomillashtirishda amaliy ahamiyatga ega.

Kalit so‘zlar: Ohangaron daryosi, suv resurslari, sanoat ta’siri, ekspress monitoring, gidrogeologiya, ekologik baholash.
Abstract. The article presents a methodology for the rapid assessment of the impact of industrial enterprises on the 
water resources of the Ohangaron River. The study employs hydrochemical express analysis, bioindication methods, 
remote sensing data, and integrated environmental assessment approaches. The possibility of promptly identifying 
changes in surface and groundwater quality in the Ohangaron River basin caused by industrial activities is substantiated. 
The research results are of practical importance for improving environmental monitoring systems and water resources 
management in the region.

Keywords: Ohangaron River, water resources, industrial impact, express monitoring, hydrogeology, environmental 
assessment.
Аннотация. В статье разработана методика оперативного выявления воздействия деятельности промышленных 
предприятий на водные ресурсы реки Охангаран. В исследовании использованы методы гидролого-химического 
экспресс-анализа, биоиндикации, дистанционного зондирования и интегральной экологической оценки. 
Обоснована возможность быстрого определения изменений качества поверхностных и подземных вод в бассейне 
реки Охангаран под влиянием промышленной деятельности. Полученные результаты имеют практическое 
значение для совершенствования системы экологического мониторинга и управления водными ресурсами 
региона.

Ключевые слова: река Охангаран, водные ресурсы, промышленное воздействие, экспресс-мониторинг, 
гидрогеология, экологическая оценка.

Abdullaev Botirjon Dadajonovich
“Toshkent irrigatsiya va qishloq xo‘jaligini 

mexanizatsiyalash muhandislari instituti” MTU
Ekologiya va suv resurslarini boshqarish kafedrasi professori

K I R I S H
Bugungi kunda dunyo miqyosida ichimlik suvi tanqisligi eng dolzarb muammolardan biri hisoblanadi. 

Ichimlik suvining asosiy zaxirasi yerosti suvlariga to‘g‘ri keladi. Biroq aynan ichimlik sifatiga ega bo‘lgan ushbu 
suv resurslari sanoat texnologiyalarida texnologik suv sifatida ishlab chiqarish jarayonlariga keng jalb etilmoqda.

Hozirgi vaqtda jahonda yiliga 25 million tonnadan ortiq mis ishlab chiqarilmoqda. Ushbu ishlab chiqarish 
hajmini ta’minlash uchun milliardlab tonna ruda qazib olinib, qayta ishlanadi. Jumladan, Olmaliq kon-
metallurgiya kombinati (KMK)da 2021-yilda 35 million tonna ruda qazib olinib, flotatsiya usulida maydalangan 
va boyitilgan. Ushbu jarayonda har bir tonna ruda uchun o‘rtacha 4,5–5,0 m³ suv sarflanadi, natijada yiliga 
jami 160 million m³ suv resursiga ehtiyoj yuzaga keladi. Rejalarga ko‘ra, 2027-yilga kelib Olmaliq KMK ishlab 
chiqarish quvvati qariyb 3 barobar oshib, yiliga 100 million tonna rudani qayta ishlash ko‘zda tutilgan. Bu esa 
mazkur davrga kelib faqatgina Olmaliq KMK ehtiyojlari uchun yiliga o‘rtacha 480 million m³ suv sarflanishini 
taqozo etadi.

M A V Z U G A  O I D  A D A B I Y O T L A R  S H A R H I
O‘zbekiston Respublikasida ichimlik va sug‘oriladigan suv resurslarining cheklanganligi keng jamoatchilikka 

yaxshi ma’lum. Shu bois yerusti va yerosti suvlaridan oqilona foydalanish, mavjud suv zaxiralarini aniqlash 
va ularni samarali boshqarish masalalari nafaqat bugungi kunning, balki yaqin istiqbolning ham eng muhim 
vazifalaridan biri hisoblanadi. Xususan, tog‘ yonbag‘irlaridagi yerosti suv resurslaridan foydalanish masalalari 
mintaqaning barqaror rivojlanishida alohida ahamiyat kasb etadi.

Markaziy Osiyodagi yirik tog‘-kon hududlaridan biri bo‘lgan Qalmoqqir koni atrofida yerosti suvlarining 
mavjudligi turli kon yoriqlari va geodinamik jarayonlar shakllanishiga ta’sir ko‘rsatadi. Shu sababli mazkur suv 
resurslaridan samarali foydalanish hamda ularni sanoat ehtiyojlariga moslashtirish yo‘nalishida qator ilmiy 
tadqiqotlar olib borilgan.

Ohangaron daryosi havzasi O‘zbekistonning sanoati rivojlangan hududlari qatoriga kiradi. Ushbu hududda 
Angren, Olmaliq va Ohangaron shaharlari, shuningdek, Angren ko‘mir koni, Yangi Angren IES hamda 
Olmaliq KMK kabi yirik sanoat obyektlarining joylashganligi Ohangaron daryosi havzasida yerosti suvlarining 
shakllanishi, zaxirasi, sifati va ulardan foydalanish masalalarini kompleks o‘rganish zaruratini yuzaga keltiradi.

Bugungi kunda jahon amaliyotida yerosti suvlarining rejimi va uning o‘zgarishlarini o‘rganishga qaratilgan 
ilmiy tadqiqotlar gidrogeologiya fanining ustuvor yo‘nalishlaridan biri hisoblanadi. Ko‘plab mamlakatlarda suv 
sathini boshqarish tizimlarini takomillashtirish, suv resurslarining miqdoriy va sifat holatini nazorat qilishga 
qaratilgan ilmiy izlanishlar izchil amalga oshirilmoqda. Har bir hududning gidrogeologik sharoiti va yerosti 
suvlarining rejimi o‘ziga xos bo‘lganligi sababli, ularga ta’sir etuvchi tabiiy va antropogen omillarni aniqlash, 
baholash hamda ilmiy asoslash muhim ahamiyat kasb etadi.

Shu munosabat bilan mazkur yo‘nalishda olib borilgan mahalliy va xorijiy olimlarning ilmiy ishlarini tahlil 
qilish, ularda qo‘llanilgan yondashuvlarni baholash va mavjud ilmiy bo‘shliqlarni aniqlash dolzarb vazifalardan 
biri hisoblanadi.

Ohangaron daryosi havzasining gidrogeologik sharoiti, suv resurslarining shakllanishi hamda ularga tabiiy 
va antropogen omillarning ta’siri masalalari bo‘yicha mahalliy olimlar tomonidan qator tadqiqotlar amalga 
oshirilgan. Jumladan, Z.F. Hakimovaning ilmiy ishlarida Chirchiq–Ohangaron havzasida havo harorati va 
atmosfera yog‘inlarining iqlim o‘zgarishi sharoitidagi dinamikasi tahlil qilinib, iqlim omillarining yerusti va yerosti 
suvlar rejimiga ta’siri ilmiy jihatdan asoslab berilgan. Ushbu tadqiqotlar mintaqaviy gidrologik jarayonlarni 
anglashda muhim ahamiyatga ega bo‘lsa-da, ularda sanoat korxonalarining suv sifatiga bevosita ta’sirini tezkor 
aniqlash masalalari yetarli darajada yoritilmagan.

M.A. Alautdinov, Yu.V. Petrov, N.T. Egamberdiev va boshqa olimlar tomonidan tayyorlangan sinoptik va 
kosmik meteorologiya hamda iqlimshunoslikka oid ilmiy asarlarda gidrometeorologik jarayonlarning umumiy 
qonuniyatlari va masofadan zondlash ma’lumotlaridan foydalanish imkoniyatlari keng yoritilgan. Ushbu 
manbalar tadqiqotning nazariy va metodologik asosini shakllantirishda muhim bo‘lib xizmat qiladi, biroq ular 
sanoat ta’sirini integrallashgan va ekspress baholashga yo‘naltirilmaganligi bilan mazkur tadqiqotdan farq 
qiladi.

Ohangaron hududining tabiiy-geografik xususiyatlari va mahalliy resurslari A. Razzoqov hamda  
I. Yo‘rmatov ishlarida yoritilgan bo‘lib, ular hududning umumiy geografik va tarixiy tavsifini ochib berishda muhim 
manba hisoblanadi. Shu bilan birga, mazkur tadqiqotlarda zamonaviy tog‘-kon va sanoat korxonalarining suv 
resurslariga ko‘rsatayotgan ta’siri chuqur ilmiy-tahliliy jihatdan o‘rganilmagan.

Xorijiy tadqiqotlarda so‘nggi yillarda suv resurslarini baholashda gidrologik-kimyoviy ekspress tahlillar, 
bioindikatsiya va masofadan zondlash ma’lumotlarini integratsiyalashgan holda qo‘llashga alohida e’tibor 
qaratilmoqda. Jahon miqyosida keng tatbiq etilayotgan ushbu yondashuvlar sanoat ta’sirini qisqa vaqt ichida 

aniqlash imkonini berishi bilan ajralib turadi. Ushbu tajribani Ohangaron daryosi havzasi sharoitiga moslashtirish 
ilmiy va amaliy jihatdan maqsadga muvofiq hisoblanadi.

Umuman olganda, mavjud ilmiy adabiyotlar tahlili shuni ko‘rsatadiki, hududning iqlimiy va gidrogeologik 
xususiyatlari yetarli darajada o‘rganilgan bo‘lsa-da, sanoat korxonalarining suv resurslariga ta’sirini tezkor, 
kompleks va integrallashgan holda baholashga qaratilgan uslubiyotlar yetarli darajada ishlab chiqilmagan. 
Mazkur holat ushbu tadqiqot doirasida yangi metodologik yondashuvlarni ishlab chiqish va ilmiy asoslash 
zaruratini belgilab beradi.

T A D Q I Q O T  M E T O D O L O G I YA S I
Ushbu maqolada Ohangaron daryosi suv resurslariga sanoat korxonalari faoliyatining ta’sirini aniqlash 

maqsadida kompleks ilmiy metodologiya qo‘llanildi. Tadqiqot jarayonida qiyosiy-taqqoslash, tahlil va sintez, 
statistik qayta ishlash hamda integral baholash usullariga asosiy e’tibor qaratildi.

Qiyosiy-taqqoslash usuli orqali Ohangaron daryosi havzasida sanoat korxonalari ta’siriga uchragan 
uchastkalar bilan antropogen ta’siri nisbatan kam bo‘lgan nazorat uchastkalari suv sifati ko‘rsatkichlari o‘zaro 
solishtirildi. Bunda suvning fizik-kimyoviy parametrlari, jumladan minerallashuv darajasi, pH ko‘rsatkichi, 
og‘ir metall ionlari miqdori, suspenziyalangan moddalar konsentratsiyasi hamda gidrogeologik rejim 
ko‘rsatkichlaridagi farqlar atroflicha tahlil qilindi.

Qiyosiy tahlil natijalariga ko‘ra, sanoat korxonalari joylashgan hududlarda suv sifati ko‘rsatkichlarining 
me’yoriy qiymatlardan og‘ish darajasi aniqlandi va mazkur og‘ishlar tabiiy omillar ta’siri bilan emas, balki ishlab 
chiqarish faoliyati bilan bog‘liq ekani ilmiy jihatdan asoslab berildi.

Shuningdek, vaqt bo‘yicha qiyosiy tahlil amalga oshirilib, turli gidrologik yillarda olingan ma’lumotlar 
o‘rtasidagi farqlar o‘rganildi. Bu esa suv resurslari holatining dinamikasini baholash hamda sanoat ta’sirining 
kuchayishi yoki kamayishi tendensiyalarini aniqlash imkonini berdi.

Qo‘llangan metodologiya tadqiqot natijalarining ishonchliligini ta’minlab, Ohangaron daryosi havzasida 
sanoat ta’sirini tezkor va ilmiy asoslangan holda baholash imkoniyatini yaratdi.

T A H L I L  V A  N A T I J A L A R
Olmaliq kon-metallurgiya kombinati O‘zbekiston Respublikasining yirik sanoat korxonalaridan biri bo‘lib, 

eksportga yo‘naltirilgan mahsulotlar ishlab chiqarishga ixtisoslashgan. Korxonada ruda ochiq usulda qazib 
olinadi, keyinchalik maydalash jarayonidan o‘tkazilib, flotatsiya usulida boyitiladi. Maydalash jarayoni suvli 
eritmada amalga oshirilib, so‘ng eritma to‘liq suv muhiti sharoitida boyitish jarayoniga yo‘naltiriladi.

Kombinatda yil davomida o‘rtacha 35 million tonnadan ortiq ruda boyitish fabrikalarida flotatsiya usuli 
orqali qayta ishlanadi. Korxonaning o‘rtacha soatlik suv sarfi 21 000 m³/soatni tashkil etadi.

Olmaliq–Ohangaron sanoat zonasi boy mineral-xomashyo bazasiga ega bo‘lishi bilan birga, suv 
resurslariga ehtiyoji yuqori bo‘lgan hududlar sirasiga kiradi. Sanoat hududidagi suv resurslari Ohangaron 
daryosi va uning irmoqlarining yerusti hamda yerosti suv oqimlari hisobiga shakllanadi.

Ohangaron daryosi havzasida muzliklar mavjud emas. Shu sababli yerosti suvlarining shakllanishida 
asosiy omil bo‘lgan daryo oqimi yilning namgarchilik darajasiga bevosita bog‘liq. So‘nggi 10 yil davomida kam 
suvli yillarning takrorlanish darajasi (P > 50 %) 4–5 marotaba kuzatilgan.

Daryoning tog‘ oralig‘idagi vodiy qismida, yuqori antropogen davr allyuvial yotqiziqlari va suvni yaxshi 
o‘tkazuvchi qatlamlar bilan chegaralangan zonalarda yerosti suvlarining salmoqli zaxiralari shakllangan. 
Vodiyning Turk qishlog‘idan Sirdaryogacha bo‘lgan qismida yerosti suv manbalari mavjud bo‘lib, suv 
qatlamlarining qalinligi vodiyning turli qismlarida 10 m dan 120 m gacha o‘zgarib turadi.

Yerosti suvlarining zaxiralari asosan yerusti oqimi va yon tomondan shimilish hisobiga to‘yinadi, ularning 
sarfi esa yer yuzasiga sizib chiqish va bug‘lanish jarayonlari orqali amalga oshadi.

Mintaqaning iqlimiy xususiyatlari ham yerosti suvlarining rejimiga ta’sir etuvchi muhim omillardan biri 
hisoblanadi. Xususan, 2020-yil yanvar–may oylarida yog‘ingarchilik miqdori yillik me’yordan bir necha barobar 
yuqori bo‘lgan. Dengiz sathidan 942 m balandlikda joylashgan Angren meteorologik posti ma’lumotlariga ko‘ra, 
2019-yilda yillik yog‘ingarchilik miqdori 580,3 mm ni tashkil etgan bo‘lib, bu uzoq muddatli o‘rtacha me’yor 
(495,8 mm)ning 115,8 % iga tengdir.

Ohangaron daryosi havzasida 2019-yil oktabr va 2020-yil mart oylarida yog‘ingarchilik miqdori 435 mm 
bo‘lib, bu me’yorning 124,8 % ini tashkil etgan. Qorama va Chatqol tizmalari hududida 2020-yil mart oyida havo 
haroratining me’yordan 3–5 °C ga yuqori bo‘lishi natijasida pastki zonalarda qor qoplamasining nisbatan faol 
erishi kuzatilgan.

Tadqiqot natijalariga ko‘ra, hududda havo harorati quyidagi ko‘rsatkichlar bilan tavsiflanadi: o‘rtacha yillik 
harorat 17,5 °C, me’yoriy ko‘rsatkich 16,9 °C. 2018–2019-yillarda yoz oylarida havo harorati 46 °C gacha 

yetgan. Eng sovuq davr 2018–2019-yillar fevral oylariga to‘g‘ri kelib, o‘rtacha oylik harorat 2,6–3,5 °C ni tashkil 
etgan (me’yor 1,6 °C). Eng issiq oylar iyul va avgust bo‘lib, o‘rtacha oylik havo harorati mos ravishda 31,5 °C 
va 26,1 °C ni tashkil etgan (2019-yil).

Havoning o‘rtacha yillik nisbiy namligi 54 % ni, eng yuqori namlik 76 % ni, eng past namlik esa iyul oyida 
29 % ni tashkil etgan.

X U L O S A  V A  T A K L I F L A R
Ushbu tadqiqot natijalari shuni ko‘rsatadiki, kelgusida Ohangaron daryosi havzasi hududida tog‘-kon 

sanoatini rivojlantirish, eksportbop mahsulotlar hajmi va sifatini oshirish, yangi ish o‘rinlarini yaratish, ishlab 
chiqarish hajmini bir necha barobar kengaytirish hamda hududning ijtimoiy-iqtisodiy rivojlanishini ta’minlash 
ustuvor yo‘nalishlardan biri hisoblanadi.

Shu bilan birga, suv resurslaridan samarali va oqilona foydalanish masalasi alohida ahamiyat kasb etadi. 
Mazkur sharoitda hududda gidrogeologik qidiruv ishlarini faollashtirish, yangi yerusti va yerosti suv manbalarini 
aniqlash, ularni xo‘jalik va sanoat ehtiyojlari uchun jalb etish, shuningdek mavjud suv resurslaridan ilmiy 
asoslangan holda oqilona foydalanishni ta’minlash muhim vazifalardan biri hisoblanadi.

Taklif etilayotgan chora-tadbirlar Ohangaron daryosi havzasida suv resurslarini boshqarish tizimini 
takomillashtirish, sanoat faoliyatining ekologik barqarorligini ta’minlash va hududning uzoq muddatli barqaror 
rivojlanishiga xizmat qiladi.

